COFNODION CYFARFOD CYFFREDIN RHITHIOL 12FED IONAWR 2021
Cofnodion Cyfarfod Cyffredin Rhithiol Cyngor Tref Penrhyndeudraeth 12 Ionawr  2021 am 7:00 yh
 
CTP = Cyngor Tref Penrhyndeudraeth
PRESENNOL
Medwyn Williams, Meryl Roberts, Aled Ellis, Eric Thomas
YMDDIHEURIADAU
Robin Jones, Menna Jones, Ifan Llewelyn Roberts
Y Clerc Glyn E Roberts
 
1          CROESO 
Estynnodd y Cadeirydd, Medwyn Williams, groeso i bawb. Cynhelir cyfarfod rhithiol meddai oherwydd amgylchiadau Covid19 ac iechyd a diogelwch pawb.
Nododd bod y Clerc wedi cysylltu ag ef i egluro bod ei fam yn bur wael. Roedd pawb yn meddwl amdano  a byddai’r Cadeirydd yn mynegi hynny wrtho ac yn cynnig cefnogaeth yr aelodau.
Yn absenoldeb y Clerc, awgrymodd y dylid cynnal ail gyfarfod pan fyddai’r Clerc yn gallu bod yn bresennol, cyn cytuno’n derfynol ar holl benawdau cyllideb 2021/22. Nid oedd Cyfoeth Naturiol Cymru wedi adrodd yn ôl ar broblemau Parc y Mileniwn, ac nid oedd gwaith atgyweirio’r llawr yn y Neuadd Goffa wedi dechrau ychwaith i wybod a oedd diffygion eraill a chostau tebygol oherwydd hynny yno ai peidio.
Roedd y Clerc wedi nodi mewn cyfarfodydd blaenorol ei bod yn amhosib rhoi ffigurau ar gyfer y 2 fater yma heb wybod y manylion llawn, a dyna pam y’i gadawodd yn wag yn ei ddrafft. Roedd penawdau eraill ganddo hefyd heb ffigurau ar gyfer eu cynnwys mewn unrhyw addasiadau fel y deuai’r darlun ariannol yn fwy clir fel yr âi’r flwyddyn rhagddi yng nghysgod cyfyngiadau / llacio Covid19.  
Gan fod Cyngor Gwynedd angen gwybod swm y praesept erbyn diwedd mis Ionawr, penderfynwyd :-
1. byddai’r penderfyniadau’n seiliedig ar yr wybodaeth oedd yn glir yn adroddiad y Clerc.
1. y tebygolrwydd y byddai angen addasu penawdau’r gyllideb fel y byddai’r flwyddyn ariannol yn mynd rhagddi, a bod darpariaeth yn y rheoliadau ariannol ar gyfer hynny.     
 
2          CADARNHAU PRESENOLDEB AC YMDDIHEURIADAU 
Cadarnhawyd yn unol â’r uchod.
3          CADARNHAU COFNODION CYFARFOD CYFFREDIN 8 RHAGFYR 2020
Derbyniwyd fel rhai cywir.
4          DATGAN CYSYLLTIAD / DIDDORDEB / BUDDIANT PERSONOL 
Ni ddatganwyd unrhyw gysylltiad.
5         ADRODDIAD ARIANNOL Y CLERC A PHENU CYLLIDEB & PRAESEPT 2021/22
Roedd y Clerc wedi darparu adroddiad cynhwysfawr ar gyfer trafodaeth y Cyngor yn
seiliedig ar:-
 5.1
▪   y Reoliadau Ariannol – yr angen i adolygu rhagolwg 3 blynedd o dderbyniadau a thaliadau refiniw a   
    chyfalaf 
▪   asesiad risg ar sail bod y praesept a’r arian wrth gefn yn ddigonol
▪   penderfyniad CTP i beidio codi’r praesept fwy na 5% y flwyddyn sy’n golygu mai £41,475
    fyddai uchafswm praesept 2021/22
▪   cyllid digonol ar gyfer cyflawni’r dyletswyddau a’r gwasanaethau craidd

▪   gwaith cychwynnol i addasu estyniad Mynwent Minffordd erbyn 2024/25, a rhoi arian yn y cyfrif
    cadw ar gyfer y prosiect yn 2021/22 hefyd
▪   darpariaeth ar gyfer prynu goleuadau Nadolig newydd
▪   cyfraniad tuag at gynnal darpariaeth toiledau cyhoeddus Cyngor Gwynedd drwy’r Cynllun
     Partneriaethu 
▪   costau fandaliaeth – dim cctv i erlyn troseddwyr, a’r costau’n syrthio ar gyllid CTP
▪   agor cyfrif cyfryngau cymdeithasol, a’r oriau ychwanegol fyddai ynghlwm iddo i waith y Clerc
▪   addasu mynedfa Parc y Mileniwm a rhoi wyneb newydd ar lwybr
▪   darparu cofnodion a dogfennau’n ddwy ieithog
▪   culverts Parc y Mileniwm
▪   cyflwr y Neuadd Goffa
5.2       Y Llyfr Arian am fis Rhagfyr
 
5.3       Rhagolwg o’r derbyniadau a’r taliadau yn y gyllideb sy’n weddill hyd at 31 Mawrth
  
5.4       Asedau Cyfredol ar 1 Rhagfyr 2020
	 
	 
	 

	Cyfrif Cadw        30.11.20
	8,631.18   
	 

	Cyfrif Cyfredol    01.12.20
	30,790.58                   
	+

	Cyfanswm yr Asedau
	39,421.76
	 

	Taliadau nas talwyd o’r cyfrif 2019/20                          
	73.40
	-

	  
	 
	 

	Taliadau nas talwyd o’r cyfrif 2020/21                                                 
	763.72                                                   
	-

	Credydau nas talwyd i’r cyfrif 
	200.00
	+

	 
	 
	 

	Asedau Net – a gynhwysir gan y canlynol:-
	38,784.64      
	 

	Gweddill y Gronfa Gronnus:
	17,064.56
	 

	Gorged hyd at 01.12.20
	21,720.08
	 

	 
	 
	 


5.5       Cysoniad Banc at 1 Rhagfyr 2020
	 
	 
	 

	Cyfrif Cyfredol : yn y banc 01.04.20
	10,559.39
	 

	Sieciau   2019/20 nas talwyd o’r cyfrif  
	2,122.75     
	-

	Balans y llyfr arian ar 01.04.20
	8,436.64
	+

	Sieciau 2019/20 nas talwyd o’r cyfrif
	73.40
	+

	Derbyniadau  2020/21  yn ȏl y llyfr arian
Taliadau  2020/21  yn ȏl y llyfr arian
	58,976.00
37,259.18
	+
-

	                        
	 
	 

	Taliadau nas talwyd o’r cyfrif  2020/21                             
	763.72                                                    
	+

	Credydau nas talwyd i’r cyfrif   
	200.00
	-

	 
	 
	 

	Yn y Banc 01.12.20
	30,790.58               
	 

	 
	 
	 

	Cyfrif Cadw : yn y banc 01.04.20
	8,627.92
	 

	Llôg banc                                        
	3.26              
	+

	Yn y Banc 30.11.20
	8,631.18         

5.6       Taliadau & Derbyniadau
Yn ȏl yr arfer ym mhob cyfarfod cyffredin, archwiliwyd yr anfonebau, ac ar ȏl i’r Cyngor sicrhau eu bod yn cydymffurfio ȃ’r gofynion priodol, rhoddwyd yr awdurdod i’w talu. Cyfeiriwyd at yr anfonebau a dalwyd ar ôl   cyfarfod Rhagfyr, yn unol â’r ddarpariaeth i allu gwneud hynny o fewn y rheoliadau ariannol. 
	    Siec
	   £     c
	Taliadau yn ôl y Llyfr Arian

	 
	 
	 
	 

	203288
	272.15
	Archwilio Cymru
	Archwiliad Ffurflen Flynyddol  2019/20

	203289
	49.11
	HM Revenue & Customs
	PAYE y Clerc

	203290
	943.63
	Glyn E Roberts - Clerc
	Cyflog y Clerc

	203291
	285.00
	Alan Williams
	Cynnal a chadw tiroedd

	203292
	68.63
	Scottish Power
	Trydan Cae Chwarae Minffordd 24.09.20 – 23.12.20

	203293
	144.00
	Snowdonia Fire & Security
	Cynnal a chadw CCTV Cae Chwarae Minffordd

	 
	 
	 
	 

	 
	 
	Derbyniadau
	 

	 
	625.00
	Traveline Cymru
	Rhent Neuadd y Dref


5.7      Gofynion Deddf Cyllid  Llywodraeth Leol 1992, Adran 49A, i baratoi cyllideb i gyfrifo
            anghenion ei braesept
●   Llunio cyllideb i ganfod y gwariant sydd ei angen
●   Ystyried sut bydd y gwariant sydd ei angen yn cael ei gyllido
●   Dylai aelodau’r corff adolygu a chymeradwyo’r gyllideb ac unrhyw anghenion yn y praesept.
Mae Deddf Cyllid Llywodraeth Leol 1992, yn nodi’n glir y camau i gyrff sy’n gosod praesept eu dilyn
5.8      Sylwadau’r Clerc
Ni fydd praesept o £41,475, £8,631 wrth gefn, a swm yn wedddill o £23,979.37 ar 31.03.21 i gario drosodd i 2021/22 yn ddarpariaeth digonol i fodloni’r asesiad risg, ac i gyflawni’r gwaraiant sydd wedi’i adnabod. Mae benthyciad gan y Llywodraeth ar gyfer prosiect cyfalafol dros £10,000 yn unig, nid refiniw.  
5.9      Penderfyniadau  
Ystyriwyd adroddiad a sylwadau’r Clerc a gafwyd ganddo o flaen llaw yn unol â’r drefn arferol.
 
5.9.1    
Peidio cyfrannu £4,000 tuag at gynnal toiledau cyhoeddus Cyngor Gwynedd ym Mhenrhyndeudraeth yn 2021/22. Dylid pwysleisio mai Cyngor Gwynedd fydd yn cau’r toiledau, nid y Cyngor Tref.     
5.9.2
Nodwyd sylwadau’r Clerc yn 5.8, ond penderfynwyd cyfyngu’r codiad yn y praesept eto eleni i 5%, cynnydd o £1,975 ar £39,500 y llynedd, a phraesept o £41,475 yn 2021/22. Gwnaed hyn yn unol â’r penderfyniad 3 blynedd yn ôl i gynyddu’r praesept yn raddol, yn hytrach nac un naid sylweddol, a hefyd gan fod y £1,975 ychwanegol hwnnw, a’r £4,000 a arbedir drwy beidio ei dalu i Gyngor Gwynedd tuag at gynal y toiledau cyhoeddus yn golygu £6,975 yn fwy na’r llynedd.
Yn ogystal caiff CTP hawlio TAW yn ei ôl yn ystod 2021/22, ac mae gwerthiant tir ar gyfer beddau newydd yn ffynhonnell hefyd..
5.9.3
Parthed rhagolwg 3 blynedd, mae CTP yn gyfarwydd â’i gostau a’i incwm craidd, ac yn dewis a dethol prosiectau eraill yn ofalus. Bydd yr incwm o logi Cae Cookes ar gyfer Cynllun y National Grid yn ffactor bwysig yn rhagolwg 2022, ond am y tro rhaid ei ystyried fel ‘bonws posib’ yn y dyfodol yn unig.
Parthed asesiad risg, mae CTP eisoes wedi cysylltu â Chyfoeth Naturiol Cymru i fynegi’i bryder ynghylch yr holl ddŵr a charthffos sy’n dod i mewn i Barc y Mileniwm o nifer o gyfeiriadau gwahanol ac mai CTP fel perchennog y tir sy’n gyfrifol am atgywieirio’r culverts a bod hynny’n anheg. Mae costau fandaliaeth

yn y Parc yn destun pryder, yn enwedig pan yw ffensys diogelwch i warchod y cyhoedd rhag peryglon yn cael eu fandaleiddio.    
Fel sydd wedi’i nodi droeon, dim ond 1,400 o etholwyr sydd o fewn ffiniau CTP, a dim ond 980 o anheddau’n cyfrannu at y praesept. Fe benderfynwyd eisoes i ymgysylltu gyda’r etholwyr drwy holiadur, ond oherwydd Covid19 nid yw’n hynny’n bosib ar hyn o bryd.
Parthed bwriad Llywodraeth Cymru i gynghorau cymuned gymryd mwy o gyfrifoldeb am reoli gwasanaethau’n lleol i’r dyfodol, bydd angen sicrwydd bod cyllid ac adnoddau digonol ar gyfer hynny. Ar hyn o bryd praesept bychan sydd gan CTP gyda Chlerc rhan amser yn unig.
Mae’r cyllid ar gyfer y prif benawdau wedi’i cytuno, a pharthed y penawdau heb ffigurau, bydd rhaid teilwra’r rheini, ac addasu’r gyllideb fel aiff y flwyddyn ariannol rhagddi. Rhaid cofio bod economegwyr wedi datgan bod Covid19 wedi effeithio ar economi a benthyciadau gwledydd i’r graddfeydd nas gwelwyd mo’i tebyg ers 300 mlynedd, a bydd rhaid i CTP fel pawb arall yn y sector cyhoeddus fod yn llawer mwy hyblyg, ac yn barod i ohirio ambell beth am y tro.         
           
6          RHAGLEN Y CYFARFOD NESAF
 
7          DYDDIAD Y CYFARFOD NESAF
Cyfarfod cyffrein 9 Chwefror 2021
 
   
_______________                    
Medwyn Williams – Cadeirydd
9 Chwefror  2021

